ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը).
[bookmark: _Hlk205307308][bookmark: _Hlk205387953]	«Հայաստանի տարածքային զարգացման հիմնադրամին պետական գնման պայմանագրերում փոփոխություններ կատարելու թույլտվություն տալու մասին» ՀՀ  կառավարության որոշման նախագծի (այսուհետ` Նախագիծ) ընդունումը պայմանավորված է ՀՀ Շիրակի մարզի «Գյումրու բժշկական կենտրոն» փակ բաժնետիրական ընկերության (այսուհետ` Բժշկական կենտրոն)  ծննդատան մասնաշենքի վերակառուցման աշխատանքների պայմանագրային գնի, ծավալաթերթ-նախահաշվի և պայմանագրի կատարման ժամկետի փոփոխության անհրաժեշտությամբ` ինչը հետևանք է վերակառուցման աշխատանքների ընթացքում ի հայտ եկած նախագծանախահաշվային փոփոխությունների և շինարարական աշխատանքների ծավալի ավելացման, պայմանագրային ժամկետների ավելացմամբ։
2. Ընթացիկ իրավիճակը և խնդիրները.
ՀՀ Շիրակի մարզի Գյումրի քաղաքում ծննդօգնության ծառայությունների կազմակերպման ուսումնասիրման արդյունքում, հաշվի առնելով Գյումրու ծննդատան (30 մահճակալ) և Գյումրու մոր և մանկան ավստրիական հիվանդանոցի (30 մահճակալ) մահճակալների ծանրաբեռնվածության ցուցանիշները, նպատակահարմար է գնահատվել ծառայության մահճակալային ֆոնդի օպտիմալացումը։ Առաջարկվել է միավորել նշված ծառայությունները և տեղափոխել 40 մահճակալ հզորությամբ նոր եռահարկ մասնաշենք, որտեղ կկազմակերպվեն մայրական և նորածնային առողջապահական համալիր ծառայություններ։
2019 թվականին հայ բարերար Վարդան Սրմաքեշի ներդրումներով մեկնարկել են «Նազարեթ և Սոնա Սիրմակեշ Հանլյան» ծննդատան (40 մահճակալ հզորությամբ) շուրջ 3000 քմ մակերեսով եռահարկ մասնաշենքի շինարարական աշխատանքները։ Բարերարը ստանձնել էր կառուցման հետևյալ աշխատանքների իրականացումը (I փուլ)՝ երկաթբետոնյա հիմնակմախքի կառուցում, միջնորմների տեղադրում, արտաքին հարդարման աշխատանքներ, արտաքին դռների և պատուհանների տեղադրում, տանիքի կառուցում և արտաքին տարածքի  բարեկարգում։
Հարկ է նշել, որ մասնավոր պատվիրատուի կողմից նախատեսված աշխատանքները պատշաճ կերպով չեն հանձնվել հիմնադրին։ Արդյունքում, առաջացել է մի շարք լրացուցիչ շինարարական աշխատանքների իրականացման անհրաժեշտություն, մասնավորապես՝
· տանիքի կառուցման աշխատանքներն անավարտ են և կատարված են թերություններով։
· չեն իրականացվել շենքի արտաքին ջերմամեկուսացման և երեսպատման աշխատանքները։
· չեն տեղադրվել արտաքին պատուհաններ և դռներ։
· չեն իրականացվել արտաքին տարածքի բարեկարգման աշխատանքներ։
	Ստեղծված իրավիճակից ելնելով՝ Բժշկական կենտրոնի ծննդատան մասնաշենքի վերակառուցման աշխատանքների համար 2024 թվականի սեպտեմբերի 20-ին «ԲԻԼԴՐ ՔՆՍԹՐԱՔՇՆ» սահմանափակ պատասխանատվությամբ ընկերության հետ կնքվել է N ՀՀ ԱՆ ԲՄԱՇՁԲ-2024/3  պայմանագիրը (պայմանագրի արժեք՝ 499,750․000), սակայն պայմանագրի իրականացման ընթացքում  ի հայտ են եկել նախագծի, նախագծանախահաշվային աշխատանքների փոփոխության, ծավալների ավելացման անհրաժեշտություն, որով պայմանավորված անհրաժեշտ է նաև ժամկետի երկարացման աշխատանքներ: Միաժամանակ աշխատանքների ծավալաթերթում սույն որոշման ընդունմամբ չի նախատեսվում աշխատանքների համադրում: 
	Շինարարական աշխատանքերի պայմանագրային արժեքը կազմում է 499,7 մլն դրամ, հավելյալ նոր ծավալների արժեքը ներկա պահին կազմում է 566,4 մլն դրամ` պայմանագրային ծավալներից 113,3 տոկոս ավելի, սակայն հաշվի առնելով շինարարական աշխատանքների ընթացքում ի հայտ եկող որոշակի նախագծային փոփոխությունների անհրաժեշտությունը, նախագծով առաջարկվում է ավելացնել պայմանագրային ծավալը 115 տոկոսի չափով` ըստ անհրաժեշտության պայմանագրային ծավալների ավելացման նպատակով: Սույն նախագծով նախատեսվում է սահմանել դրույթ, որով սույն որոշումից բխող փոփոխությունների դրույթները տարածվում են 2025 թվականի նոյեմբերի 28-ից ծագած իրավահարաբերությունների վրա, քանի որ շինարարական աշխատանքների կատարման համար կնքված թիվ ՀՀ ԱՆ ԲՄԱՇՁԲ-2024/3 պայմանագրի համար սահմանված ժամկետը ավարտվում է 2025 թվականի նոյեմբերի 29-ին:
          Նախագծով նախատեսվում է նաև թույլատրել Հայաստանի տարածքային զարգացման հիմնադրամին կատարել հետևյալ փոփոխությունները.
[bookmark: _GoBack][bookmark: _Hlk217295631]ա) 2024 թվականի սեպտեմբերի 20-ին «ԲԻԼԴՐ ՔՆՍԹՐԱՔՇՆ» ՍՊԸ հետ ՀՀ Բժշկական կենտրոնի ծննդատան մասնաշենքի վերակառուցման աշխատանքների կատարման պետական գնման N ՀՀ ԱՆ ԲՄԱՇՁԲ-2024/3  պայմանագրով նախատեսված աշխատանքների ծավալն ավելացնել պայմանագրի գնի մինչև 115.0 տոկոսի չափով:
բ) 2024 թվականի սեպտեմբերի 20-ին «ԲԻԼԴՐ ՔՆՍԹՐԱՔՇՆ» սահմանափակ պատասխանատվությամբ ընկերության հետ Բժշկական կենտրոնի ծննդատան մասնաշենքի վերակառուցման աշխատանքների կատարման պետական գնման N ՀՀ ԱՆ ԲՄԱՇՁԲ-2024/3  պայմանագրով նախատեսված աշխատանքների կատարման ժամկետը սահմանել 2027 թվականի օգոստոսի 1-ը, միաժամանակ նախատեսվում է սահմանել, որ սույն որոշումից բխող փոփոխությունների դրույթները տարածվում են 2025 թվականի նոյեմբերի 28-ից ծագած իրավահարաբերությունների վրա:
գ) 2024 թվականի նոյեմբերի 26-ին «ԱԳԷԱ» սահմանափակ պատասխանատվությամբ ընկերության հետ Բժշկական կենտրոնի ծննդատան մասնաշենքի ներքին հարդարման և ինժեներական աշխատանքների տեխնիկական հսկողության գնման N ՀՀ ԱՆ ԳՀԽԾՁԲ-2024/48 պայմանագրով նախատեսված աշխատանքների ծավալն ավելացնել պայմանագրի գնի մինչև 115.0 տոկոսի չափով: 
Ընդ որում պայմանագրի շրջանակում 2024թ. հատկացված կանխավճարի մարմանը վերաբերող փաստաթղթերի՝ գանձապետական համակարգ մուտքագրումն ապահովում է ՀՀ առողջապահության նախարարությունը, Հայաստանի տարածքային զարգացման հիմնադրամի կողմից կատարման վերաբերյալ համապատասխան փաստաթղթերի ընդունումից և ՀՀ առողջապահության նախարարություն ներկայացնելուց հետո:        
3.  Առաջարկվող կարգավորումների բնույթը.
Նախագծի նպատակը Բժշկական կենտրոնի պայմանագրային ժամկետների փոփոխություն կատարելն է, ինչպես նաև վերակառուցման շրջանակներում լրացուցիչ աշխատանքների ավելացմամբ, նախագծի, ծավալաթերթ-նախահաշվի և ժամկետի փոփոխությամբ: 
4. Կարգավորման նպատակներն, ակնկալվող արդյունքը. 
Նախագծի ընդունումը կնպաստի վերակառուցվող առողջապահական կազմակերպությունների պատշաճ վերակառուցմանը, որի արդյունքում էապես կբարելավվի Բժշկական կենտրոն դիմող պացիենտներին մատուցվող բուժօգնությունը:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության ֆինանսատնտեսագիտական վարչության աշխատակիցների կողմից: 
6. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
Նախագծի ընդունումը Հայաստանի Հանրապետության 2026 թվականի պետական բյուջեում ծախսերի և եկամուտների ավելացում կամ նվազեցում չի առաջացնի:
7. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
8. Կապը ռազմավարական փաստաթղթերի հետ. Կառավարության 2021-2026թթ. ծրագիր.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում: 
